Briathrachas

	Spèisealachd
	Is e spèisealachd dàimh mhaireannach agus theò-chridheach far an àbhaist gum bithear a’ sireadh a bhith faisg air neach sònraichte, agus a’ cumail faisg riutha, gu h-àraidh nuair a thathar fo uallach. (Ainsworth, 1973; Bowlby, 1969).  

Chithear an dàimh seo an uair sin a’ dol air adhart gus buaidh a thoirt air an dòigh sam bi neach a’ leasachadh a’ chomais a bhith a’ cruthachadh is a’ cumail suas dàimhean fallain, faireachail ri daoine eile.  

	Droch fhèin-fhiosrachaidhean
leanabachd
	Tha droch fhèin-fhiosrachaidhean leanabachd a’ ruith bho fhèin-fhiosrachaidhean a bhios a’ dèanamh cron air pàiste (leithid droch-dhìol corporra, briathrail no feiseil agus dearmad corporra no faireachail) gu feadhainn a bhios a’ toirt buaidh air an àrainn sam bi am pàiste a’ fàs suas (a’ gabhail a-steach dealachadh phàrantan, fòirneart san dachaigh, tinneas inntinn, droch chleachdadh dibhe is droga agus ball dhen teaghlach a bhith sa phrìosan).    
Aithisg Bhliadhnail le Stiùiriche Slàinte a’ Phobaill 2018 (NHS na Gàidhealtachd)
Tha na 10 droch fhèin-fhiosrachaidhean leanabachd air an liostadh shuas stèidhichte air obair   Felitti, Anda et al (1998)

	cruaidh-chàs
	Tha cruaidh-chàs mu fhèin-fhiosrachadh sam bith a bha doirbh no mì-chàilear, a’ gabhail a-steach na Droch Fhèin-fhiosrachaidhean Leanabachd air am mìneachadh gu h-àrd ach cuideachd a’ gabhail a-steach cruaidh-chàsan eile a dh’fhaodadh buaidh a thoirt air clann agus daoine òga leithid bàs, burraidheachd, bochdainn msaa.  

	iomagain
	 Is e faireachdainn de mhì-shuaimhneas a tha ann an iomagain, mar uallach no eagal, a dh’fhaodadh a bhith aotrom no trom.  

	co-fhaireachdainn
	Faodaidh co-fhaireachdainn a bhith air fhaicinn mar ‘A bhith mothachail air fulangas annad fhèin agus ann an daoine eile le dealas feuchainn ri faochadh fhaighinn agus bacadh a chur air.’  Paul Gilbert (2017) 

	ceangal
	Tha ceangal mun cheangal a bhios againn ri daoine eile tro na dàimhean no bannan a bhios sinn a’ leasachadh còmhla riutha.

	sgilean dèiligidh
	Is iad sgilean dèiligidh na sgilean a bhios sinn a’ leasachadh a bhios gar cuideachadh a bhith gar freagarrachadh ris na suidheachaidhean a tha mun cuairt oirnn. 


	faireachdainnean
	Is e faireachdainn nithean leithid toileachas, gaol, eagal, fearg no iongnadh a dh’fhaodadh a bhith air adhbharachadh mar thoradh air an t-suidheachadh sa bheil thu no na daoine còmhla ris a bheil thu.  Faodaidh faireachdainnean buaidh a thoirt air an dòigh sa bheil sinn a’ smaoineachadh no gar giùlan fhèin, ach faodaidh ar smuaintean agus ar dòigh-giùlain cuideachd buaidh a thoirt air ar faireachdainnean.   


	còmhradh air sunnd faireachail

	Is e gnìomh a tha seo a tha air a chleachdadh gu tric ann an sgoiltean gus clann agus luchd-obrach a chuideachadh ann a bhith a’ co-roinn fhaireachdainnean sam bith a tha aca aig an àm sin agus adhbharan sam bith a thoirt seachad mu carson a tha iad a’ faireachdainn mar sin. Tha e tric air a chleachdadh aig toiseach an latha no aig toiseach an t-seisein gus clann a chuideachadh a bhith a’ co-roinn am faireachdainnean gus an dàrna cuid taic fhaighinn no a bhith a’ faireachdainn nas ullaichte airson an t-seisein.   Faodaidh gnìomhan den leithid seo cuideachd taic a thoirt do chlann a bhith ag aithneachadh an raoin de fhaireachdainnean a dh’fhaodadh a bhith againn agus an cuideachadh a bhith a’ tuigsinn gu bheil na faireachdainnean sin aig a h-uile duine.  

	riaghladh fhaireachdainnean
	Tha riaghladh fhaireachdainnean mun chomas a bhith a’ dèiligeadh ri fèin-fhiosrachaidhean no iarrtasan tro raon de fhaireachdainnean ann an dòigh a tha a’ dèanamh an fhèin-fhiosrachaidh no iarrtasan nas so-fhulangaich no so-cheannsachadh.  

	co-fhaireachdainn
	Tha co-fhaireachdainn mun chomas a bhith a’ tuigsinn agus is dòcha a bhith a’ co-roinn faireachdainnean neach eile.

	freagairt le sabaid, teicheadh, stad
	 Is e freagairt le sabaid, teicheadh no stad an raon de fhreagairtean a dh’fhaodadh a bhith againn nar bodhaig do thachartas a tha doirbh no àmhgharach far am faodadh neach sabaid air ais, teicheadh bhon t-suidheachadh no dìreach stad gun ghluasad.  Is e dìon fèin-ghluasadach a’ chuirp do shuidheachadh sam bith a dh’fhaodadh a bhith na chunnart dhuinn sa gheàrr-ùine ach dh’fhaodadh seo tachairt uaireannan ann an suidheachaidhean far nach eil an neach ann an cunnart leis gu bheil an eanchainn no na ciad-fàthan air suidheachadh a leughadh mar nì cunnartach. Dh’fhaodadh an fhreagairt seo a thighinn ri linn taobhan den tachartas no fèin-fhiosrachadh a fhuair an neach bagairteach no àmhgharach aig àm a chaidh seachad.    

	comasaiche
	Air feadh nan seiseanan, bithear a’ dèanamh luaidh air comasaiche airson nan seiseanan.  Mar as trice, is e an tidsear a bhios a’ stiùireadh nan seiseanan, ach uaireannan dh’fhaodadh gur e inbheach eile a bhios ann.

	air do chur fodha
	Tha seo mu fhaireachdainn a dh’fhaodas a bhith aig neach an uair a tha na h-iarrtasan a thathar a’ cur orra air am meas a bhith nas motha na b’ urrainn dhaibh dèiligeadh ris.  

	
tapachd
	[bookmark: _GoBack]Is e tapachd comas coitcheann a leigeas le neach, buidheann no coimhearsnachd na droch bhuaidhean bho chruaidh-chàs a bhacadh, a lùghdachadh no a cheannsachadh. (Grotberg 1995). Faodaidh e a bhith mar bhuil, comas no càileachd a tha aig pearsa no buidheann. 

	còraichean
	Le “còraichean”, tha sinn a’ ciallachadh dlighean moralta no laghail a tha aig a h-uile neach leis gur ann den chinne-daonna a tha iad agus gu bheil iad airidh air urram agus spèis.  Tha iad sin air am mìneachachadh ann an grunnan chunnraidhean.  

	ro-uallach
	Le “ro-uallach”, tha sinn a’ ciallachadh faireachdainn a dh’fhaodadh a bhith aig neach na bhodhaig nuair a thathar a’ dèiligeadh ri tachartasan on taobh a-muigh a tha air am meas a bhith doirbh dèiligeadh riutha no freagairt riutha.  Faodaidh uallach a bhith deimhinneach ann a bhith a’ cuideachadh neach a bhith a’ dèanamh deagh ullachadh airson suidheachadh doirbh no iarrtach ach faodaidh e cuideachd meudachadh agus neach a shàrachadh agus a dhèanamh eu-comasach dha dèiligeadh ris an t-suidheachadh.    

	truas
	.
Tha truas a’ gabhail a-steach a bhith a’ faireachdainn duilich airson no dona mu chuideigin a tha a’ dol tro shuidheachadh duilich.  Tha sin eadar-dhealaichte ri co-fhaireachdainn, oir cha bhi an neach a’ co-roinn nam faireachdainnean a tha aig neach eile.  

	fulangas
	Is e fulangas an comas a bhith a’ gabhail ris gu bheil daoine eile eadar-dhealaichte riut agus gum faod na h-eadar-dhealachaidhean sin a bhith mar nì deimhinneach.  

	uallach togsaigeach 
	‘Faodaidh uallach togsaigeach tachairt an uair a bhios neach a’ fulang cruaidh-chàs làidir, minig agus/no sìnte a-mach – leithid droch-dhìol corporra no faireachail, dearmad leantaileach, mì-ghnàthachadh susbaint le neach-cùraim no tinneas inntinn neach-cùraim, a bhith fosgailte do ainneart, agus/no uallaichean teinnteachd eaconamach an teaghlaich – às aonais taic bho inbheach iomchaidh’ –  Centre on the Developing Child, Harvard University

	èiginn
	Chaidh tachartasan èiginneach a mhìneachadh mar ‘tachartas no sreath thachartasan a dh’fhuiling neach a dh’fhaodadh a bhith millteach gu corporra no bagairteach a thaobh fhaireachdainnean no beatha’
(SAMHSA, 2014)

	Cunnradh nan Dùthchannan Aonaichte air Còraichean Chloinne (UNCRC)

	Bha Cunnradh nan Dùthchannan Aonaichte air Còraichean Chloinne (UNCRC) air a leasachadh ann an 1989 agus is e a’ chiad ionnsramaid laghail eadar-nàiseanta a th’ ann a tha a’ gabhail a-steach an làn raon de chòraichean daonna airson clann.  
Tha seo mar aithneachadh le ceannardan an t-saoghail gu bheil còraichean aig clann agus gu bheil feum aig daoine fo aois 18 bliadhna air cùram sònraichte agus dìon air nach eil feum aig inbhich.

